Қазақ тілі мен әдебиетін  оқытуда диалогтік қарым-қатынастың                                              тиімділігі

  «Нашар мұғалім ақиқатты өзі айтып береді, ал жақсы мұғалім оқушының өзін ізденуге жетелейді» (А. Дистверг). Қазіргі заман талабына сай білім ордаларында оқушыларға тиімді сабақ барысын ұйымдастыра білетін жаңашыл ұстаз болу – барша мұғалімдердің басты мақсаты деп білемін. Сабақ қызықты да мазмұнды болып өтуі мұғалімнің шеберлігіне байланысты. Қазақ тілі сабағында әр сыныбыма диалогтік әдістің элементтерін әр сабағымда пайдаланып жүрмін. Мысалы: үй тапсырмасын сұрау кезінде "Шаттық шеңбері", "Бір айналым сөйлесу" элементтерін пайдалансам, жаңа сабақ түсіндіру кезеңінде әр түрлі топтық тапсырмалар беру арқылы оқушылардың бір-бірімен пікір алмасып, жаңа тақырып бойынша постермен жұмыс жүргізуінен диалогтік әдістің тиімді екенін әр сабақ беру барысында анықтаймын. 
Оқушыларға  жаңа тақырыптарды қызықты, түсінікті етіп түсіндіру үшін керекті тәсілдердің бірі ретінде диалогтік оқыту  арқылы сыни тұрғыдан ойлауға үйрету деп ойлаймын. Осы жаңа әдіс – тәсілдерді қолдана отырып, жаңа сабақтың аясында қосымша қызықты деректерді ұсынуға, қиын тақырыптарды әр түрлі жұмыс түрлері арқылы жеткізуге, жаңа идеяларды әсерлі етіп көрсетуге  болады. Диалогтік оқыту және сыни тұрғыдан ойлауға үйрету негізінде әр түрлі әдіс-тәсілдерді пайдалана отырып, өткізілген сабақтардың нәтижесі бойынша оқушылардың сөйлеу қабілеті, сұраққа жауап беру қабілеті, мәтінді сипаттау қабілеті, сұрақ қоя білуі, таныс материалды меңгеру қабілеті біршама жақсы нәтижелерге көтеріледі деуге болады. Бұрынғы оқушылар тек қана тыңдаушы болса, қазіргі оқушы - өздігінен білім іздейтін қалай оқу керектігін түсінетін жеке тұлға екендігіне ерекше мән бергеніміз жөн. Тұлғаны дамыту үшін оқытудың жаңа тәсілдерін қолдануымыз керек деп ойлаймын. Мерсердің зерттеуіне сәйкес, әңгімелесу оқушылардың білім алуының ажырамас бөлшегі болып табылады және әңгімелесудің үш түрі бар: 1.Әңгіме-дебат  2. Топтық әңгіме 3.Зерттеушілік әңгіме. Менің тәжірибемде диалогтік оқытудың маңызы мен рөлі көп. Әр сабағымда пайдаланып отырған  әдістерім оқушылардың сөйлеу дағдыларын қалыптастыруда диалогтік оқыту, оқушының білім деңгейін дамытуға, білім беруге көп жеңілдік жасайды. Жаңа тақырыпқа көшпес бұрын СТО модулінің «Ой қозғау» әдісі бойынша сұрақтар қою, жаңа тақырыпты ашуда, бекіту кезеңінде «Блиц» турнир өткізу, рөлдік ойындар кезінде диологқа түсу, бағалау, рефлексия өткізуде сұрақ-жауап әдісі арқылы жүзеге асады.  «Диалогтік оқыту» әдісі бір жағынан қызықты болса, екінші жағынан барлық мән-жайын түсінуді қажет ететін әдістерінің бірі. Оқу үрдісіне оқушылардың барлығы белсенді жұмыс жасауын қамтамасыз ету үшін белсенді оқыту әдістерін кеңінен қолдану керек. Мысалы: рөлдік ойындар, қадамды сұхбат, постер т.б.. Бұл әдістер сыныптағы барлық оқушыларды әрекетке тартып, ұжымда жұмыс жасауға үйретіп, тілдік қарым-қатынас орнатуға септігін тигізеді. Мысалы: 5 «Б» сыныбында Астана тақырыбы бойынша сабақ өткізгенде «Астана қандай қала?», «Кім Астанада болды?», “Кімнің Астанаға барғысы келеді?” деген сұрақпен бастаймын. Оқушылар бар мүмкіндігінше жауап береді. Топтастыру стратегиясы бойынша «Астана» сөзі жазылған ментальді карта арқылы екі топқа бөлінген оқушыларға «қандай ассосация береді соны жазыңдар» деп жазғызамын. Олар ментальді карта жасауда «әдемі қала, жаңа қала, Елорда, Хан шатыр, Бәйтерек, Пирамида» деген сөздерді қамтиды. Осы ментальді карта толтырып болғаннан кейін осы сөздерді қазақ тілінде айтайық деп сөйлеуге жетелеймін. Oқушылар екі топта осы сөздерді қазақ тіліне аударып, қазақ тілінде сөйлемдерді құрайды. Оқушыларға тіл тосқауылын жеңу мақсатында сұрақ-жауап қойылады. Топ ішінде Астана туралы өзара диалог құрастырады. 6 «Б» сынып оқушыларына үй тапсырмасы ретінде Дүкенбай Досжанның «Жібек жолы» әңгімесін тереңінен зерттеп келуді, қосымша материалдарды интернет желісінен ала алатынын ескерттім. Оқушыларға зерттеу жұмысын бергендегі мақсатым, сыни көзқарасын қалыптастырып, олардың зерттеушілік қабілеттерін анықтау болатын. Оқытуда қолданған әдіс – тәсілдер: «Сұрақты қағып ал» әдісі, «Миға шабуыл» әдісі, зерттеу әдісі, рөлдік ойын, синкуэн әдісі, сөзжұмбақ шешу, INSERT әдісі  «Екі тілек, бір жұлдыз» әдісі бойынша бір – бірлеріне жақсы сөз немесе тілек айтады. Үй тапсырамасын пысықтау мақсатында «Сұрақты қағып ал» әдісі және «Миға шабуыл» әдісі арқылы оқушылар  бір - бірлеріне 3 сұрақтан қойдырту арқылы өзара пікір алмастырдым. Жаңа сабақтың тақырыбын оқушыларға түрткі сұрақты қоя отырып аштырамын.  Сонымен қатар әр сабағымда "Джигсо әдісін" кеңінен пайдаланамын. Диалогтік әдіс арқылы оқушылар бір-бірімен қарым-қатынас жасай отырып,  мәселені анықтап, оны шешіп, нақты бір мәмілеге келеді. Қорғаған кезде диалогтық оқыту туралы дәлелдерді, сонымен бірге,   7 "Б" сыныбына Жюль Вернның «Әлемді шарлау» туралы әңгімесін  өткізгенде  «Миға шабуыл» әдісі, зерттеу әдісі, «5минуттық эссе жазу» әдісі, сөзжұмбақпен жұмыс, «Ойлан, тап» ойыны, INSERT стратегиясы әдістерін пайдаландым. Алдымен сабақты бастамай тұрып, үй  тапсырмасын пысықтау мақсатында «Орамал тастамақ» ойыны арқылы оқушыларға бір-бірлеріне бес сұрақтан қойдырту арқылы диалогтік әдісін пайдаландым. Түсіну кезеңінде зерттеу әдісі бойынша оқушыларға топтаса отырып зерттеп келген жұмыстарын ортада талдап, топтың спикеріне талдатады. Зерттеу нәтижесінде Француз жазушысы Жюль Верн жайлы постер бетіне түсіруді тапсырамын.  Диалогтық әдіс - тәсілдің сабақта тиімді екеніне көзім жетті.    8 "Б" сыныбына Тәкен Әлімқұловтың «Қараой» шығармасын оқытқанда, «Кезбе тілші» әдісі арқылы көркем шығармада кездесетін сөз тіркестерін ашып түсіндіру мақсатында тапсырма берілгенде, әр топ әртүрлі ой-пікірін ортаға салып, сабақ өте қызықты өтті.
